
pangkat panglima, sebab boekan sadja tida mempoenjai kapandean, malah hatinja poen ketjil sekali. Tapi kaloe ia telah beroentoeng pangkoe djoega itoe pangkat Tjihoeisoe. adalah kerna dapet
pertoeloengannja Thaysoe Tjoa Keng, jang memang ada besar sekali kakoeasahannja.

Selang brapa hari kamoedian, sasoedanja Ong Pah dapet taoe jang kakoeatannja moesoe ada sapoeloe kali lipat dari pasoekan sendiri, ini panglima pengetjoet djadi goemeter seantero badan. Kerna rasa takoet. achir-achir pikirannja djadi berbalik boeat berhianat.

Begitoelah dengen diam-diam ia toelis satoe soerat dan prenta orang bawa ka tempat moesoe dalem mana ia hendak serahken tempat djagahannja menaloek pada Kimkok. Sasoeda orang soeroehan itoe pergi, hatinja djadi koeatir pada Houw-jan
Tjiak kerna bila ini Tjoetjiang jang mendjadi kawannja tida satoedjoe, pasti perboeatannja djadi gagal.

Zonder pikir pandjang lagi ia prenta orang panggil Houw-jan Tjiak, dengen bilang boeat damiken atoeran pendjagahan. Waktoe ini panglima dateng, Ong Pah laloe samboet dan silaken minoem-minoem sambil berkata:

„Njatalah Tiauwteng poenja tjara atoer pamerentahan di ini waktoe, ada teramat kaloet, dan boeat bikin baek itoe karoewetan boekannja gampang. Diliat begini, soenggoe boleh dibilang ba-

